
ítróttur

Víkingi. Hesaferð var úr­
tøkan úr møguleikunum 
stór. Vit avráddu í steðg­
inum, at vit skuldu arbeiða 
fyri at økja um leiðsluna, 
og eg eri serliga fegin um, at 
tað var Kenan Hajdarevic, 
sum skoraði. Felags fyri 
hann og Páll A. Klettskarð 
er, at teir arbeiða nógv og 
eru dugnaligir í spælinum. 
Hvørgin teirra hevur havt 
marginalirnar við sær í mál­
skjótingini, men nú eydn­
aðist tað hjá Kenan, stað­
festir Mikkjal Thomassen, 
og hann heldur fram:

– Vit arbeiða miðvíst, og 
málið er framvegis at fáa 
fatur á plássi, sum næsta 
kappingarár ber rætt at lut­
taka í Europa við sær.

ÍF aftur á beint
Eftir tvey tap á rað eydnaðist 
tað fuglfirðingum at vinna 
fulla úrtøku. 2-0 sigurin á 
heimavølli ímóti TB kundi 

havt verið størri, tí serliga í 1. 
hálvleiki vóru nógvar spent­
ar støður frammanfyri Ivan 
Stojkovic í TB málinum.

Eftir horna og aftur 
og fram setti Fritleif í 
Lambanum beinanvegin hol 
á. Ikki fyrrenn í tíðini, sum 
dómarin hevði lagt aftrat, 
staðfesti Adeshina Lawal ÍF 
sigurin. At munurin bara var 
eitt mál bar við sær, at tað 
alla tíðina var stórur spenn­
ingur:

– Vit áttu at havt skorað 
fleiri mál í 1. hálvleiki, tí vit 
høvdu nógvar málmøgu­
leikar. Tíbetur staðfesti 
Adeshina Lawal sigurin. 
Hann hevur verið uttanfyri 
við tveimum longum leik­
bannum. Tað er orsøkin til, 
at hann ikki hevur verið 
heilt á tí støðinum, sum 
hann kann vera á. Men nú 
er hann komin fyri seg, og 
tað fer heilt víst at gagna 
okkum. Vit rokna vit, at 
samanspælið millum hann 
og væl upplagda Clayton 
Soares fer at bera fleiri mál 
við sær, sigur ÍF miðvallarin 
Karl Løkin, sum rósar TB fyri 
at arbeiða hart.

TB miðvallarin Heini 
Mikal Mortensen staðfestir, 
at enn einaferð eydnaðist tað 

mótstøðuliðnum at skora 
fyrsta málið:

– Hesaferð megnaðu 
vit ikki at venda gongdini. 
Hugburðurin var ikki nóg 
góður frá fyrsta bríksli, 
og vit komu ongantíð fyri 
okkum, hóast vit síðstu 
tíggju minuttirnar undan 
steðginum høvdu onkrar 
møguleikar, staðfestir Heini 
Mikal Mortensen.

Merkisvert var tað, at 
hvørki Franck Odje Able ella 
Albert Adu vóru millum teir 
fyrstu ellivu hjá TB.

Sær svart út í 
Sundalagnum
Tað var fagnaður í heima­
leguni, tá ið Eiler Rasmussen 
bríkslaði fyri síðstu ferð á 
Vágseiði, og máltalvan vísti 
3-2. Heimasigurin ber við 
sær, at tað nú eru fimm stig 
frá FC Suðuroy og niður til 
AB, sum er undir strikuni 
saman við EB/Streymi.

Teir í Sundalagnum vilja 
ikki geva skarvin yvir, hóast 
tað eftir 3-2 tapið í Vági eru 
seks stig fram til bjargingina:

– Tá ið teir við lotinum 
undan skoraðu trý mál, var 
tað ikki sørt, at tankin spøkti 
um, at tað aftur í dag skuldi 
enda við stórtapi. Tíbetur 
vístu vit góðan hugburð eftir 
steðgin, tá ið vit minkaðu 
um munin tvær ferðir. Tað 
eydnaðist ikki at røkka javn­
leikinum, men vit kunnu 
brúka hugburðin, sum vit 
vístu í 2. hálvleiki. Um vit 
gera tað, so sær tað ikki so 
svart út at røkka málinum, 
sum er at varðveita plássið 
í bestu deildini, sigur EB/
Streyma liðformaðurin Niels 
Pauli Danielsen.

Jón Krosslá Poulsen hjá 
FC Suðuroy var saman við 
liðfeløgunum ovurfegin um 
heimasigurin, hóast hann 
varð væl teprari, enn tað sá 
út til eftir 1. hálvleik:

– Hóast vit vóru framm­
anfyri við trimum málum, 
so vistu vit, at tað fór at 
verða torført eftir steðgin, 
tí tað vísti seg, at lítla lotið 
gjørdi stóran mun. Tað rest­
aði eitt korter, tá ið teir skor­
aðu seinna málið, so tað varð 
tepurt, men tað var alt avger­
andi, at vit vunnu øll stigini, 
sigur Jón Krosslá Poulsen 
hjá FC Suðuroy.

fótbóltur

Effo-deildin støðan
nr. 	 lið	 dystir	 vunni	 javnt	 tapt	 + mál	 - mál	 +/-	 stig

1	 NSÍ	 14	 10	 1	 3	 43	 21	 +22	 31 
2	 B36	 14	 7	 6	 1	 28	 15	 +13	 27
3	 HB	 14	 7	 5	 2	 21	 15	 +6	 26 
4	 Víkingur	 14	 6	 6	 2	 35	 22	 +13	 24
5	 KÍ	 14	 7	 2	 5	 25	 20	 +5	 23 
6	 ÍF	 14	 4	 5	 5	 22	 22	 0	 17
7	 TB	 14	 3	 7	 4	 19	 18	 +1	 16 
8	 FC Suðuroy	 14	 4	 0	 10	 19	 39	 -20	 12
9	 AB	 14	 0	 7	 7	 11	 23	 -12	 7 
10	 EB/Streymur	 14	 1	 3	 10	 12	 40	 -28	 6

FC Suðuroy - EB/Streymur 3-2 (3-0)
1-0: Jón Krosslá Poulsen 10.
2-0: sjálvmál 30.
3-0: Palli Augustinussen 38.
3-1: Marni Djurhuus 53.
3-2: Leif Niclasen 75.
Dómari: Eiler Rasmussen

FC Suðuroy: Rani Nolsøe Johannesen – Dánjal Godtfred,
Valerian Iobashvili, Christian Ibeagha, Tóki Mortensen ■ 
– Høgni Madsen ■, Heri Kjærbo ■ (John Tordar Poulsen, 
77.) – Palli Augustinussen, Mamuka Torondjazde,
Búi Egilsson ■ – Jón Krosslá Poulsen (Heini Bech, 84.)
EB/Streymur: Jákup Højgaard – Ragnar Danielsen, Andras Olsen,
Marni Djurhuus, Jóhannes Hansen ■ – Arnar Dam ■,
Rógvi Egilstoft Nielsen (Jan á Høgaryggi, 90. ■)
– Brian Olsen (Andru Poulsen, 83.), Niels Pauli Danielsen, 
Tóki H. Johannesen (Rói H. Olsen, 75.) – Leif Niclasen

AB - KÍ 0-4 (0-3)
0-1: Heðin Klakstein 11.
0-2: Jóannes Bjartalíð 30.
0-3: Evrard Blé 37.
0-4: Kenan Hajdarevic 57.
Dómari: Páll Augustinussen

AB: Heðin Stenberg – Jónas Stenberg, Rói Danielsen,
Dmitrije Jankovic, Beinir Ellefsen – Kári Nielsen (Hørður M. Mohr, 
46.), Jónas Stenberg ■ – Álvur F. Christiansen, Kristin R. Mouritsen, 
Magnus Egilsson – Jógvan Skeel Nolsøe (Bjartur Kjærbo, 46.)
KÍ: Meinhardt Joensen – Henry Heinesen, Jonas Flindt Rasmussen, 
Ndende Adama Guéye, Mayowa Oladele Alli – Jóannes Bjartalíð
(Jóannes Danielsen, 84.), Atli Danielsen, Evrard Blé, 
Heðin Klakstein (Heðin á Lakjuni, 69.) – Páll A. Klettskarð, 
Kenan Hajdarevic ■ (Tórur Justesen, 78.)

NSÍ - Víkingur 2-4 (0-1)
0-1: Heðin Hansen 22.
1-1: Magnus H. Olsen 64.
1-2: Andreas Lava Olsen 65.
1-3: Andreas Lava Olsen 78.
2-3: Árni Frederiksberg 87.
2-4: Andreas Lava Olsen 88.
Dómari: Lars Müller

NSÍ: Andras Gango – Jóhan Jacobsen, Per Langgaard, Monrad 
Holm Jakobsen, Einar Tróndargjógv – Magnus H. Olsen, Andras 
Frederiksberg ■ (Haraldur R. Højgaard, 74. ■) – Jann Martin 
Mortensen (Jónhard Frederiksberg, 61.), Árni Frederiksberg, Pól 
Jóhannus Justinussen (Jonleif Højgaard, 83.) – Klæmint A. Olsen
Víkingur: Geza Turi – Bárður J. Hansen, Atli Gregersen ■■■,
Erling Jacobsen, Gunnar Vatnhamar –  Andreas Lava Olsen
(Magnus Jarnskor, 91.), Sølvi Vatnhamar ■, Heðin Hansen ■
(Hjalti Strømsten, 72.), Hans Jørgen Djurhuus, Philip Djordjevic 
(Sámal Jákup Joensen, 90.) – Finnur Justinussen

ÍF - TB 2-0 (1-0)
1-0: Fritleif í Lambanum 3.
2-0: Adeshina Lawal 91.
Dómari: Alex Troleis (Rúni Gaardbo, 66.)

ÍF: Hallgrím G. Hansen – Leivur Joensen (Áki Petersen, 46.),
Bartal Eliasen ■, Poul Nolsøe Mikkelsen, Fritleif í Lambanum
– Andy Ó. Olsen, Karl Løkin, Sjúrður Jacobsen (Dánjal á Lakjuni, 58.),
Nenad Saric  – Adeshina Lawal, Clayton Soares 
(John Daniel Guðjónsson. 89.)
TB: Ivan Stojkovic  – Teitur Justinussen, Reynir Magnússon, Teitur 
Olsen, Andri Freyr Bjørnsson – Rógvi Joensen, Heine Mortensen 
(Albert Adu, 75.), Martin Tausen (Franck Odje Able, 53.), Heini 
Mikal Mortensen, Eirikur M. Ellendersen - Patrik Johannesen

Páll Lervig
fc Suðuroy

Flott kempa ídag FC.Suduroy.
3 stig eisini næstuferd ímóti AB

fjepparin

Rógvi Dam
EB/Streymur

Liðini áttu hvør sín hálvleik. FC 
Suðuroy kundi gott veri 6 mál 
á odda í hálvleikinum, men vit 
vóru í seinna hálvleiki, akurát 
eina tonn forstuttir. Nú má vend 
koma í. Saman standa vit sterk

fjepparin

hagtøl 14. umfar

Sæbjørn Leiti
íf

Gott spæl at síggja í dag og tað 
betra liði vann, vunnu bara 2-0 
men tað kundi veri nógv meira, 
Koyr á ÍF

fjepparin

Allan Smedemark
tb

Okur vóna, at okur skjótt fáa 
Albert Adu aftur við fullari 
styrki, so skulu okur nokk geva 
B36 ein skarpan gang næsta 
dyst!

fjepparin

Myndir: Álvur Haraldsen


